
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың І жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
•	 Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

•	 Сонымен бірге құттықтау, хабарландыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар: 

 8(7242) 27-85-75; 8-7059827661; 
8-7716933181.

Бәрінен бұрын балалардың 
қауіпсіздігі маңызды. Білім 
беру ұйымдары қажетті 
құрылғыларды талапқа 
сәйкестендіріп, нысанды 
мамандандырылған күзет 
қызметімен қамтамасыз ету 
қажет. Алқада алдымен осы 
мәселе назарға алынды.

Басқарма басшысының 
орынбасары Б.Қали білім беру 
ұйымдарының инженерлік-
техникалық жабдықтармен 
жарақтандырылуын баяндады. 
Салаға жауапты орынбасар 
өңірдегі кейбір балабақшалар 
мен мектептерде талаптар 
сақталмайтынын, ережеге сәйкес 
келмейтіндігін және мерзімінде 
жүргізілмегенін айтты.

Асқарбек Темірбекұлы 
білім бөлімдері басшыларына 
қауіпсіздік мәселесін қатаң 
назарға  алып,  қажетт і 
құрылғыларды шұғыл арада 
үнемделген қаржы есебінен 
алуды тапсырды.

Балалар мен жасөспірімдерді 
әлеуметтік қорғау бөлімінің 
басшысы Ш.Жүнісова биыл 
кәмелетке толмағандар 
арасындағы қылмыс санының 
артқанын, зорлық-зомбылық 
фактілерінің көбейгенін жеткізді. 
Бұл мәселеге келгенде тәрбиеге 
жауапты маман, психолог, 
әлеуметтік педагог барлығы 
келеңсіз жағдайлардың алдын 
алу үшін тиісті жұмыстарды 
атқару керектігін алға тартты.

Басқарма басшысы балаға 
тәлімді тәрбие мен лайықты 
білім беруде баршамыздың 
ұстанымымыз бір, мүддеміз 
ортақ екенін айтып, бұл мәселеге 
немқұрайлылық танытпауды 
тапсырды.

Білім сапасы – ең басты 
көрсеткіш. ҰБТ, олимпиада, 
байқау нәтижелері білім беру 
ұйымының жұмысын көрсетеді. 
Алайда кейбір мектептердегі 
нәтиже көңіл көншітпейді. Осы 
мәселені баяндаған басқарманың 
бөлім басшысы Н.Даулеталиев 
бірқатар директорлардың 
жұмысында салғырттық бар 
екенін айтты.

Өз кезегінде Асқарбек 
Темірбекұлы «оқушының, 
мектептің абыройы мемлекеттік 
грантты жеңіп алу болса, соған 
мүмкіндік беретін тестілеуге 
дайындық мектеп директорының 
ең басты мәселесіне айналуы 
тиіс» екенін назарға салды. 
Тапсырманың орындалуы 
бойынша қала және аудандық 
білім бөлімдерінің басшылары 
тікелей жауапты болатынын 
жеткізді.

Күн тәртібінде білім беру 
ұйымдарындағы қаржының 
игерілуі, мемлекеттік сатып 
алу жұмыстарының жүргізілуі, 
ұлттық білім беру деректер 
қорының толтырылуы және 
жылу беру маусымына 
дайындығы сараланды.

Сондай-ақ жиында Асқарбек 
Темірбекұлы әдістемелік 
кабинеттердің жұмысын 
күшейтуді және ұсыныс беруді, 
«лицей-гимназия» статусы 
бар мектептерді сараптамадан 
өткізіп, талдау жасауды, білім 
беру ұйымдары басшыларының 
қаржылық сауаттылығын 
арттыруды, үздік ұстаздар пулын 
қалыптастыруды тапсырды.

Басқарма басшысы білім 
бөлімдерінің жұмысына жеке-
жеке тоқталып, оның орындалуы 
бойынша тапсырмалар берді.

«Үкімет халық үшін арзан 
бағамен газ береді. Ал сіздер 
сол газдан пайда табу үшін 
сыртқа сатасыздар. Жол салушы 
компаниялардың жанар-жағармай 
шығыны жобасында қаралған. 
Оларды газбен қамтамасыз етуге 
міндетті емессіздер. Біз ондай уәде 
берген жоқпыз! Арзандатылған 
газды халықтың ауызынан жырып, 
қымбатқа сатуға жол бермеймін!» 
– деді аймақ басшысы. Мәжілісте 
газбен қамтамасыз ететін оператор 
мекемелер басшылары қазіргі 
жағдайды баяндады.

Бүгінде облыс орталығы мен 
аудандарда әлеуметтік бағамен 
сатылатын газды тұрғындарға 
босату бойынша комиссия 
құрылып, оның ашық және 
әділ таратылуын қадағалайтын 

болады. Мұнан бөлек, облыстың 
Түркістан, Ақтөбе, Жезқазғанмен 
шекарасына арнайы бекеттер 
қойылып, әлеуметтік газды 
тасымалдау қатаң бақылауға 
алынбақ. ҚР Бәсекелестікті 
қорғау және дамыту агенттігі 
төрағасының 2022 жылғы 5 
шілдедегі №16 бұйрығымен 
Қ ы з ы л о рд а  о бл ы с ы н ы ң 
аумағындағы автогаз құю 
станцияларында сұйытылған 
мұнай газын бөлшек саудада 
өткізудің шекті бағалары 
бекітілген.

Энергетика министрлігінің 
жеткізу жоспары бойынша 
Қызылорда облысына айына 
орта есеппен 6-7 мың тоннаға 
жуық газ бөлініп келеді. Жеткізу 
жоспарына сәйкес қазан 

айында 6 791 тонна газ бөлінді 
(«Қазгермұнай» – 5 427 тонна, 
«ПКОП» – 1 364 тонна). Алайда 
«Қазгермұнай» компаниясының 
газ қондырғысындағы жоспардан 
тыс жұмыстарға байланысты 
бекітілген көлем 529 тоннаға 
қысқарып, жаңа жоспар бойынша 
4 898 тоннаны құрады. Осыған 
орай Қызылорда облысына 6 262 
тонна газ бөлінді.

«ПКОП» компаниясынан 
1 364 тонна газ толық көлемде 
әкелінді. Сонымен қатар, қазан 
айында министрлік «СНПС 
Ақтөбемұнайгаз» компаниясынан 
504 тонна (14 вагон) қосымша 
көлем бөлді. Оның ішінде 288 
тоннасы (8 вагон) облысқа келді. 
Тағы 144 тоннасы (4 вагон) 
жөнелтіліп, облысқа 1 қарашада 
келеді деп жоспарлануда, 
қалғаны 72 тонна. Орын алған 
жағдайға байланысты «Саутс 
Ойл» компаниясымен келіссөздер 
жүргізіліп, компания 104 тонна газ 
бөлді. Облыстан тыс жерлерге 
газды әкетудің алдын алу 
мақсатында жұмыс тобы құрылды. 

Бұл топ газды тиеп-жөнелту 
пунктінен бастап, автожанармай 
құю станцияларын толтыруға 
және одан әрі тұтынушыға 
сатуға дейінгі процеске бақылау 
жүргізуде. Бүгінгі күні облыста 
сұйытылған мұнай газы бойынша 
қалдық қоры – 221 тонна. Одан 
бөлек, 27 қазанда облысқа 224 
тонна қосымша көлем бөлінді. 
Комиссия отырысы сол күні 
өткізіліп, өңірлік операторларға 
бөлініс жасалды.

Айта кету қажет, қараша айына 
7 458 тонна газ қарастырылған. 
Оның ішінде «Қазгермұнай» 
компаниясынан 4 740 тонна 
бөлініп, бірінші онкүндікте 
1 840 тоннасы жоспарға  
сәйкес жеткізіледі. Мәжіліс 
қорытындысында аймақ басшысы 
барлық операторларға газды 
сатуға қатысты шектеулерді алып 
тастауды тапсырды. «Бизнес – 
үнемі табыс табу деген сөз емес. 
Арзан газды сатып, газ тапшы 
кезде еш  әрекет етпей, қол 
қусырып отыруға болмайды» деп 
ескертті облыс әкімі.

ӘЛЕУМЕТТІК ГАЗДЫ 
ХАЛЫҚТЫҢ АУЫЗЫНАН ЖЫРЫП САТУҒА ЖОЛ БЕРІЛМЕЙДІ

Облыс әкімі Нұрлыбек Нәлібаевтың 
төрағалығымен өткен мәжілісте газ  тапшылығы 
мәселесі талқыланды.  Аймақ басшысы халық 
қажеттілігіне арналған, төмен бағамен берілетін 
газды кәсіпкерлерге құнын қымбаттатып сатқан 
операторларды қатаң сынға алды.

БІЛІМ 
САЛАСЫНДАҒЫ 
ӨЗЕКТІ МӘСЕЛЕЛЕР 
ТАЛҚЫЛАНДЫ

Облыстық білім басқармасының басшысы 
А.Есжановтың төрағалығымен кеңейтілген 
алқа отырысы өтті. Жиынға қала және аудан 
бойынша білім бөлімдерінің басшылары, 
интернат директорлары қатысса, білім беру 
ұйымдары Zoom платформасы арқылы 
қосылды. Күн тәртібінде бес мәселе қаралды.

Облыстың өнеркәсіп 
кәсіпорындарымен 763,6 
миллиард теңгенің өнімі 
өндірілген. Өткен жылмен 
салыстырғанда 0,7 пайызға 
артса, өңдеу өнеркәсібі де 
биыл 15,8 пайызға артық 
орындалған. Бұл жөнінде 
Өңірлік коммуникациялар 
қызметінің баспасөз алаңында 
облыстық экономика және 
қаржы басқармасының басшысы 
Қамбарбек Мүбараков айтты.

«Өсім негізінен тамақ 
өнімдерін өндірудің 3,1%-
ға, мұнай өңдеу өнімдерін 
өндірудің 13,5%-ға, резеңке 

және пластмасса бұйымдарын 
өндірудің 13,7%-ға, өзге 
де бейметалл минералдық 
өнімдерді өндірудің 21,6%-
ға, металлургия өндірісінің 
36%-ға және машиналар 
мен жабдықтарды жөндеу 
және орнатудың 38,9%-ға 
артуы есебінен қамтамасыз 
етілген. 2023 жылы Бірыңғай 
индустрияландыру картасы 
аясында облыста жалпы құны 
3,9 млрд. теңгені құрайтын, 
199  жұмыс  орындары 
құрылатын 3 жобаны іске асыру 
жоспарланған», - деді Қамбарбек 
Амангелдіұлы.

ҚЫЗЫЛОРДА ОБЛЫСЫНЫҢ 
ЭКОНОМИКАСЫНДА 
ӨСІМ БАР
 

Қызылорда облысында жыл басынан бері 
әлеуметтік-экономикалық дамудың негізгі 
макрокөрсеткіштері бойынша өсімнің оң 
динамикасы қалыптасты.

Мәжіліске облыс әкімінің 
орынбасары М.Шермағанбет, 
ҚР Сыбайлас жемқорлыққа 
қарсы іс-қимыл агенттігінің 
Қызылорда облысы бойынша 
департаментінің басшысы 
Е.Мақажанов, облыстық білім 
басқармасының басшысы 
А.Есжанов, Қызылорда облы
сының білім саласында сапаны 
қамтамасыз ету департаментінің 
басшысы Ғ .Дәулетова , 
Қызылорда облыстық білім 
және ғылым қызметкерлері 
к ә с і п од а қ  ком и т е т і н і ң 
төрайымы Г.Есқалиева, 
Қызылорда облысы бойынша 
тексеру комиссиясының 
мүшесі Б.Пшанов, қалалық 
және аудандық білім бөлімі 
басшылары және ЗУМ арқылы 
білім бөлімі мамандары, мектеп 
директорлары мен есепшілері 
қатысты.

ҚР Сыбайлас жемқорлыққа 
қарсы іс-қимыл агенттігінің 
Қызылорда облысы бойынша 
департаментінің басшысы Ернар 
Әбсейітұлы аталған іс бойынша 
тергеу амалдары жүргізіліп, сот 
өндірісіне жолданғанын айтты.

Облыстық білім басқар
масының басшысы Асқарбек 
Темірбекұлы баяндама жасап, 
департамент басшылығының 
тапсырмасына сәйкес білім 

беру ұйымдары басшыларының 
қызметтік сәйкестігі мен 
жауапкершілігіне қарай 
29 мектеп директорына 
тәртіптік шара көргенін, 7 
мектеп директоры қызметінен 
босатылғанын жеткізді.

Ал Қызылорда облысы 
бойынша тексеру комиссия
сының мүшесі Бауыржан 
Төлешұлы тексеру нәтижелері 
бойынша сөз сөйлеп, орын 
алған кемшіліктер мен заң 
бұзушылықтардың алдын алуды 
түсіндірді.

Айта кеткен жөн, облыстық 
білім басқармасы сыбайлас 
жемқорлық тәуекелдерін жою, 
заң бұзушылықтардың алдын 
алу мақсатында арнайы іс-шара 
жоспарын әзірледі.

Б ұ л  р е т т е  қ а л а л ы қ 
және аудандық білім бөлімі 
басшылары өздеріне қарасты 
мекемелерге тоқсан сайын ішкі 
талдау жұмыстарын жүргізіп, 
анықталған бұзушылықтарды 
жауапты құзіретті органдарға 
ұсынуда.

Жиын соңында облыс 
әкімінің орынбасары Мейрамбек 
Зинабдинұлы бұл бағыттағы 
жұмыстарды күшейтіп, қаржыға 
қатысты барлық мәселелердің 
барлығы қатаң бақылауға алу 
қажеттігін тапсырды.

КЕМШІЛІККЕ 
ЖОЛ БЕРГЕН 
МЕКТЕП 
БАСШЫЛАРЫНА 
ШАРА КӨРІЛДІ

Жаңақорған ауданы бойынша білім 
бөлімінің лауазымды тұлғаларына және заң 
бұзушылыққа жол берген мектеп басшыларына 
қатысты жиын өтті.

Тарихы да, тағдыры да 
Сырдария өзенімен және 
Қызылорда қаласымен ертеден 
еншілес бұл мекен 1948 жылдан 
бері қарай стратегиялық маңызы 
жоғары плотина құрылысымен 
бүкіл Одаққа белгілі болды. 
Мыңдаған құрылысшының маңдай 
терімен салынып, аймақтың 
ауылшаруашылық саласына серпін 
берген бөгетті жағалай ел қонып, 
елдімекен Тасбөгет атанды.  Кеңес 
төрағасы Тасмағамбет Батыршаев 
бастаған азаматтардың жанкешті 
еңбегі тарих бетінде қаттаулы. 
Жылына 2 миллионнан астам қыш 
дайындап, құрылыс жұмыстарын 
кідіртпеген Әбілда Сапарбаевтың 
жұмысшы тобының да өлшеусіз 
үлесі әлі күнге аңыз болып 
айтылады.

   Қалыптасу кезеңінен бастап 
қаншама оқиғалардың куәсі, 
екі мәрте Сырдария ауданының 
орталығы болған құтты қоныс 1997 
жылғы 17 маусымда Президент 
Жарлығымен Қызылорда қаласына 
қосылды. Тағылымды тарихты 
баяндайтын қойылымнан соң 
шараның алғы сөзін сөйлеген 
қала әкімі Асылбек Шаменов кент 
тұрғындарын мерейлі мерекемен 
құттықтады.

«Тұран төріндегі Тасбөгеттің 
бүгінгі келбеті ерекше. 32 мыңға 
жуық халқы бар іргелі орталық 
соңғы жылдары адам танымастай 
өзгерді. Көлемі ұлғайып, құрамына 
«Сабалақ» бау-бақшалық 
серіктестігі мен «Иіркөл» елді 
мекені енген өрісті мекенге 
айналды. Әлеуметтің әл-ауқаты 
артып, кенттің экономикалық 
көрсеткіші еселенді. Биыл 
бюджет  пен демеуші көздер және 
инвестиция есебінен 9 млрд. 
теңгеге кент тынысына жаңаша леп 
беретін жарқын жобалар жүзеге 
асты» деген шаһар басшысы 
Асылбек Шаменов кенттегі өзге 
де жетістіктерге кеңінен тоқталды.

Бүгінде кент орталығынан 
инвесторлар 4 млрд. теңгеге 338 
пәтерлі көпқабатты 4 тұрғын 
үйдің құрылысын жүргізуде. 
Бұл үйлер жақын күндері 
пайдалануға беріледі. Сонымен 
қатар, құны 542 млн. теңгені 
құрайтын дене шынықтыру-
сауықтыру кешенінің құрылысы 
да аяқталуға жақын. Аймақ 
басшысының тікелей қолдауымен 

бой көтерген нысан тасбөгеттік 
жасөспірімдерге ерекше тарту 
болмақ. Жыл белесінде кенттегі 41 
көше жөндеуден өтті. Жолдардың 
бойына жарық шамдар орнатылды. 
Тұрғындардың талап-тілегіне 
орай кентте атқарылып жатқан 
игілікті шаруадан «Еңбек» және 
«Өркендеу» саяжайлары да 
қалыс қалған емес. «Сабалақ» 
саяжайына газ желісін тартуға 
демеушілердің көмегімен 100 млн. 
теңгеге жоба-сметалық құжаттары 
әзірленуде. Кенттің шығыс бетінде 
қоныстанған тұрғындардың кәріз 
судан шығатын жағымсыз иістен 
арылуы үшін нақты шаралар 
қолға алынды. Яғни, кәріз су 
тазарту станциясын толығымен 
жаңғыртуға құны 37,5 млн. 
теңгеге жоба-сметалық құжаттары 
әзірленіп, сараптамаға ұсынылды. 
Ал, аймағымыз үшін аса маңызды 
жобалардың бірі – кент аумағында 
орналасқан бас тоғанды қайта 
жаңғыртудан өткізу еді. Бұл 
мақсатқа бюджеттен 2,6 млрд. 
теңге бөлініп отыр. 

«Расында да облыс орталығы 
Қызылорда қаласындағы құрылыс 
қарқыны, жаңа жобалар ағыны 
жыл өткен сайын үдеп келеді. 
Оның барлығы Президентіміз бен 
Үкіметтің тұрақты қолдауының, 
аймақ басшысының байыпты 
бастамаларымен, елге болсын деген 
атымтай-жомарт азаматтардың 
жанашырлығымен жүзеге асуда. 
Осы орайда қаламыздың даму 
көрсеткіштерінде тасбөгеттіктердің 
де зор үлесі бар екенін айтқым 
келеді» деген шаһар басшысы 
Асылбек Шәменов Тасбөгеттің 
ауызбіршілігінің айнасы болған 
ақсақалдарға, ел азаматтарына 
шынайы ризашылығын білдірді.

Содан соң қабат келген 
мерейтойлар аясында мерейлі 
75 жасқа толған, өңір дамуына 
өлшеусіз үлес қосып жүрген 
бірқатар Тасбөгеттіктерді арнайы 
Алғыс хатпен марапаттап, 75 
жылдықтың символикалық белгісі 
ретінде 75 мың теңге қаржылай 
сыйақы табыс етті. Мерекелік 
шара кент тұрғындарына ерекше 
көңіл-күй сыйлаған елімізге 
белгілі эстрада жұлдыздары мен 
жергілікті таланттардың концерттік 
бағдарламасына ұласты.

Зибаш ӘЛИ

Шаһар басшысы Асылбек Шәменов 
аймақтың 85 жылдығы және қала күнімен 
қатар келген Тасбөгет кентінің 75 жылдық 
мерейтойына арналған «Тасбөгетім тамыр 
тегім, құт мекен» атты мерекелік шараға 
қатысты. Құрметті қонақтар мен кент 
тұрғындары алдымен құтты мекеннің өткенінен 
сыр шертетін театрландырылған қойылымға 
куә болды. 

ТҰРАН ТӨРІНДЕГІ 
ТАСБӨГЕТКЕ 75 ЖЫЛ

ХАБАР

Облыстық әлеуметтік 
қорғау саласында биыл 
ауқымды жұмыстар 
атқарылып келеді. Сала 
мамандары халықты 
жұмыспен қамту, әлеуметтік 
қолдау, мүгедектігі бар 
адамдардың өмір сүру 
сапасын арттыру, арнаулы 
әлеуметтік қызметтер 
көрсету бағытында 
нәтижелі іс-шараларды 
жүзеге асырды. Бүгінгі күні 
әлеуметтік салада 2 мыңнан 
астам әлеуметтік қызметкер 
еңбек етеді.

Облыс орталығында еңбек 
мобильділігін қамтамасыз ететін орталығы 
ашылды. Ал бұған дейін Қызылорда 
қаласы мен барлық аудандағы халықты 
жұмыспен қамту орталықтары енді 
«Мансап орталығы» болып қайта құрылды. 
Облыста 30 мыңнан астам жаңа жұмыс 
орындарын ашу жоспарланып, бүгінгі 
күнге 27 мыңнан астам азамат еңбекпен 
қамтылды.

Кәсіпкерлікті дамыту ұлттық жобасы 
аясында 54,2 мың адам қатысып, оның 
8,1 мыңы бос жұмыс орынға, 14,9 мыңы 
субсидияланатын жұмыс орындарына 
орналастырылды. Ал 722 адам 
қайтарымсыз грант алып, жеке кәсібін 
ашты.

Мемлекет басшысының бірқатар 
тапсырмасына сәйкес жастардың 
кәсіпкерлік бастамасына жәрдемдесу 
үшін жеңілдетілген 2,5 пайызбен несие 
алуға 378 жас бизнес жобаласын ұсынды. 
Олардың жалпы құны 1,7 млрд теңгеге 
жуық. Аталған жобалар іріктеу жөніндегі 
комиссияның оң қорытындысын алып, 
оның ішінде 258 жас кәсіпкер 1,1 млрд 
теңгеге қаржыландырылды.

Сондай-ақ, 10 мың адамға 100 
жұмыс орнын құру тапсырмаға сәйкес 
биыл облыста 10651 жұмыс орнын 
құру жоспарланған еді. Қазірге дейін 
жылдық жоспар 9284адамға (87,2 пайыз) 
орындалды. Оған қоса «Жұмыспен 
қамтудың өңірлік картасы» шеңберінде 
2135 адам жұмысқа орналастырылды.

Еңбек ресурстарының ұтқырлығын 
арттыру бағытында Солтүстік өңірлерге 
бүгінгі күні құрамында 365 мүшесі бар 
96 отбасы қоныс аударды. Олардың 
арасынан еңбекке жарамды 124 адам 
тұрақты жұмысқа, 2 қоғамдық жұмысқа 
тартылып, 6 адам кәсіпкерлікпен 
қызметпен айналысуда.

Бұл жоба өткен жылдан бастап 

«Қуатты өңірлер – ел дамуының драйвері» 
ұлттық жобасы аясында жаңаша форматта 
жүзеге асырылуда. Осыған орай биыл 
23-27 мамыр аралығында Павлодар, 
Қостанай, Қарағанды облыстарынан 
жұмыс беруші өкілдері облысқа келіді. 
Нәтижесінде Қызылорда қаласы және 
барлық ауданда «Солтүстік өңірлердің бос 
жұмыс жәрмеңкесі» атты акция өткізді.

Өткен жылы солтүстік өңірлерге 
облыстан 187 отбасы қоныс аударған. Олар 
Қостанай, Павлодар, Шығыс Қазақстан, 
Солтүстік Қазақстан, Абай мен Ұлытау 
облыстарына қоныстанды. Бұл бағыттағы 
жұмыстар биыл да жалғасты.

«Солтүстік өңірлерде 3 мыңға жуық 
экономиканың әртүрлі салалсы бойынша 
бос жұмыс орындары ұсынылып отыр. 
Олардың қатарында ауыл шаруашылығы, 
білім, денсаулық, зоотехник, механизатор, 
техника қауіпсіздігінің инженері, инженер-
механик, көмір және цемент зауытының 
машинисі, электргазбен дәнекерлеуші, 
Орау машинасының операторы, ағаш 
және жиһаз өндірісінің шебері оқытушы, 
құрылыс және монтаждау жұмыстарының 
шебері сынды мамандықтар жоғары 
сұранысқа ие. Мұнымен бірге кең профилді 
станокшы, техник, аспазшы, жүргізуші, 
автоэлектрик сияқты мамандардың да 
жұмыссыз қалмасы анық» дейді сала 
мамандары.

Биыл маусым айына дейін солтүстік 
өңірлерге 56 отбасы бет түзеді. Бұл 
отбасылардың құрамында 186 адам бар. 
Аталған азаматтар Қостанай, Солтүстік 
Қазақстан, Павлодар облысы, Шығыс 
Қазақстан, Ұлытау облыстарына баруды 
жөн санады.

Биыл Қызылордада Еңбек күніне 
арналған «Адал азамат – Адал еңбек» 
тақырыбында салтанатты шара өтті. 
Басқосуда «Таң ЛТД» ЖШС бас агрономы, 
ІІІ дәрежелі «Еңбек даңқы» орденінің 
иегері, «Еңбек жолы» конкурсының өңірлік 
жеңімпазы Е. Ақбергенов, облыстық 
кәсіподақтар орталығы төрағасының 
міндетін атқарушы М. Бәйімбетов және 
облыстық кәсіподақтардың жастар 
қанатының өкілі Р. Шарапат өз ұсыныс-
пікірімен бөлісті.

Жыл сайын Еңбек және халықты 
әлеуметтік қорғау министрлігі атаулы 
күн қарсаңында үздік еңбек әулеттері мен 
өндіріс жұмыскерлерін айқындау үшін 
«Еңбек жолы» республикалық конкурсын 
өткізеді. Биыл бұл байқауға облыстан 
26 азамат қатысты. Байқау нәтижесінде 
«Үздік еңбек әулеті» номинациясын 
қызылордалық Атшыбаевтар әулеті 
жеңіп алды. Бұл әулетте 10 адам мұнай-
газ саласында еңбек етеді, барлығының 
жиынтық еңбек өтілі 304 жылды құрайды. 
Есімдері еліміздің «Алтын картасына» 

және Атырау облысындағы мұнайшылар 
әулеттердің Құрмет тақтасына енгізілген.

Жергілікті атқарушы органдардың 
шешімдері бойыншажекелеген санаттағы 
әлеуметтік қолдауды қажет ететін 13 658 
адамға 941,1 млн теңгеге әлеуметтік 
төлемдер төленді. Бюджеттен тыс 
көздерденаз қамтылған көп балалы 
отбасыларға, мүгедек және жалғыз басты 
қарт 12 487 адамға 183,3 млн теңгеге 
қайырымдылық көмек көрсетілді. 
Әлеуметтік қызметтер порталы арқылы 
27546 мүгедектігі бар адамдардың 
24148-і оңалтудың жеке бағдарламасына 
сәйкес техникалық оңалту құралдарымен 
қамтамасыз етілді.

Өңірде халықты жұмыспен қамту, жаңа 
жұмыс орындарын ашу басты міндеттердің 
біріне айналған. Мемлекет басшысы мен 
Үкіметтің осы бағыттағы тапсырмасын 
орындау үшін «Өңірлік жұмыспен қамту 
картасы» жүзеге асырылуда. Қазір жылдық 
меже 84,2 пайызға орындалып (жоспар 
43 898), 36 967 жұмыс орны ашылды. Ал 
аймақтың 2930 тұрғыны ұлттық жобалар 
шеңберінде ашылған жаңа жұмыс 
орындарына тартылды. Оған қоса 8397 
азамат еңбек биржасы арқылы бос жұмыс 
орындарына орналастырылды.

Мемлекет басшысының «10 мың 
адамға 100 жұмыс орнын құру» 
тапсырмасына сәйкес кәсіпкерлік 
субъектілерінің жеке бастамасымен 
9503 азамат жұмысқа орналасты. 
Кәсібін жүргізуді көздеген 722 адам 
жаңа бизнес идеяларды іске асыруға 
арналған мемлекеттік қайтарымсыз грант 
алды. «Кәсіпкерлікті дамыту ұлттық 
жобасы» арқылы өңірдің 15042 тұрғыны 
субсидияланған жұмыс орындарымен 
қамтылды. Жұмыспен қамтылған 
азаматтарға міндетті зейнетақы жарнасы 
91 пайыз аударылып, 96 пайызының 
электрондық еңбек келісім-шарттары 
тіркелді.

Мемлекет басшысының тапсырмасына 
сәйкес жастарға жан-жақты қолдау 
көрсету үшін жеңілдетілген тәртіппен 
жылдық өсімі 2,5 пайыз болатын шағын 
несие берілуде. Жастардың кәсіпкерлік 
бастамасын қолдау үшін 373 жас 
кәсіпкерге 1 млрд 787,4 млн. теңгенің 
несие портфелі мақұлданып, оның ішінде 
281 жас кәсіпкердің жалпы құны 1 млрд 
242,5 млн теңгені құрайтын жобалары 
қаржыландырылды. Осылайша жастар 
арасындағы жұмыссыздық деңгейі 3,5 
пайызға (республика –3,6%) төмендеп, 
жыл соңына дейін жалпы жұмыссыздық 
деңгейі 4,9 пайыз болып (республика – 
4,9%) деңгейінде сақталады.

Биыл Ә. Тәжібаев атындағы облыстық 
ғылыми әмбебап кітапханасында жастар 
арасындағы жұмыссыздық деңгейін 

төмендету, кәсіпкерлікті дамыту, 
жастардың сұранысындағы қажеттіліктерді 
қамтамасыз ету мақсатында «Мүмкіндіктер 
керуені» ұйымдастырылды. Мүмкіндіктер 
алаңында жастарға сала мамандар «Syr 
Jastary» жеңілдетілген ипотекалық 
бағдарламасы, жас отбасыларға 
тұрғын-үй алу мүмкіндігі, кәсіпкерлігін 
дамыту, денсаулығы, жастарға арналған 
жеңілдетілген 2,5 пайызбен несие 
беру, 18-35 жас аралығындағы жас 
қазақстандықтардың бастамаларын 
қолдауға бағытталған «Zhas Project» 
жобасы бойынша түсініктемелер, кеңес 
берілді. Кездесу соңында жастар арасында 
бос жұмыс орындарының жәрмеңкесі 
өткізілді.Бүгінгі күнге өңірде 32 мыңнан 
астам мүмкіндігі шектеулі азамат тіркеуге 
қойылған. Оның ішінде кәмелет жасқа 
толмаған 6165 бала бар. Көмекке көбірек 
мұқтаж, яғни I топтағы 3800, II топтағы 
10454 және III топтағы 12063 адамға тиісті 
жәрдем көрсетіліп келеді.

М ү гед е кт і г і  б а р  а д а м д а р 
абилитациялаудың және оңалтудың 
жеке бағдарламасына сәйкес, оңалтудың 
техникалық және арнаулы жүріп-тұру 
құралдарымен, санаторлық-курорттық 
жолдамамен, протездік-ортопедиялық 
құралдармен, жеке көмекшінің және ымдау 
тілі маманының әлеуметтік қызметімен 
толықтай қамтамасыз ету бағытында тиісті 
жұмыстар атқарылуда. Жыл басынан бері 
Әлеуметтік қызметтер порталы арқылы 20 
мыңнан астам мүгедектігі бар адамдардың 
16365-і оңалтудың жеке бағдарламасына 
сәйкес, техникалық оңалту құралдарымен 
қамтамасыз етілді. Бұл бағыттағы 
жұмыстың орындалуы бойынша облыс 
еліміз бойынша алдыңғы орындарда 
келеді.

Биыл облыс әкімінің қолдауымен 
2023-2024 оқу жылына арналған 100 оқу 
гранты бөлінді. Атап айтқанда, салалар 
бойынша білім беру – 49, денсаулық 
сақтау – 15, су шаруашылығына – 8, ауыл 
шаруашылығына – 8, инженер саласына – 
4, электр энергетика – 4, хореография – 3, 
құрылыс, жерге орналастыру, ақпараттық 
технологиялар және дін– 2 грант бөлінсе, 
ал азық-түлік өнімдерін өндіруге – 1 оқу 
гранты тағайындалды. Облыс әкімінің 
оқу грантына әлеуметтік жағдайы төмен 
және халықтың осал тобынан шыққан 
талапкерлер ғана үміткер бола алады. 
Осындай қамқорлықтың арқасында 
қызылордалық жастар Қорқыт ата 
атындағы Қызылорда университетіне, С.Ж. 
Асфендияров атындағы Қазақ Ұлттық 
медицина университетіне және басқа да 
жоғары оқу орындарына жолдама берілді.

Айта кетсек, соңғы он жылда еліміздің 
жоғары оқу орындарында білім алу үшін 
1 303 студент облыс әкімінің грантын 
иеленген болатын. Оның 881-і оқуды 
бітіріп, 406-і жұмыспен қамтылған.

ӘЛЕУМЕТТІК САЛАДА 
ӘЛЕУЕТТІ ІСТЕР АТҚАРЫЛУДА

Қызылорда облысының мәдениет 
саласында жаңашыл жобалар жүзеге асып 
келеді. Бұл өңірдің руханият саласының 
дамуына серпінді әсерін тигізіп отыр.

Облыс әкімі Нұрлыбек Нәлібаевтың 
қолдауымен тұңғыш рет облыстық 
филормония жанынан симфония оркестрі 
құрылды. Оркестрдің көркемдік жетекшісі 
және бас дирижері – Қазақстанның еңбек 
сіңірген қайраткері Мүсілім Әмзе. Оркестр 
құрамына ішекті, үрмелі және ұрмалы 
аспаптар бойынша 30 кәсіби музыкант 
қабылданып, жалпы ұжым 50-ден аса 
маманнан жасақталды. Сондай-ақ, бұған 
дейін қала әкімдігі жанында үйірме ретінде 
жұмыс жасап келген Жастар театрының өз 
алдына кәсіби ұжым ретінде қайта құрылуы 
өңір мәдениетінің тарихындағы маңызды 
бастаманың бірі болды.

Сыр өңірінде биыл «Қорқыт және 
Ұлы Дала сазы» атты халықаралық 
фольклорлық-музыкалық өнер фестивалі 
өтті. Фестивальдің мақсаты – Түркі тілдес 
елдердің арасындағы мәдени байланысты 
нығайту, Қорқыт мұраларын насихаттау. 
Шара Қызылорда облысының әкімдігі мен 
ТҮРКСОЙ халықаралық ұйымымен бірлесіп 
ұйымдастырылды. Үш күнге жоспарланған 
іс-шара барысында фестивальге 
қатысушылар облыс орталығының көрікті 
жерлері және облыстық тарихи-өлкетану 
музейінің «Тұран таңбалары» этно-
археологиялық көрмесімен танысты.

Ә.Тәжібаев атындағы әмбебап-ғылыми 
кітапханасында ТҮРКСОЙ халықаралық 
ұйымының 30 жылдығына арналған 
«Түркі әлемінің бірлігі» атты кітап көрмесі, 
Н.Бекежанов атындағы қазақ академиялық 
музыкалық драма театрында «Қорқыт 
және Ұлы дала сазы» атты халықаралық 
фольклорлық-музыкалық өнер фестивалі 
көпшілік назарына ұсынылды. Одан 
кейін фестивальге қатысушы өнерпаздар 
Қармақшы ауданындағы Қорқыт ата 
мемориалды кешенімен танысып, 
Ш.Төлепова атындағы аудандық мәдениет 
үйінде өтетін «Қорқыт және Ұлы Дала 
сазы» фольклорлық-музыкалық өнер 
фестивалінің Гала-концертіне қатысты. 
Аталған өнер мерекесіне Түркия, 
Әзербайжан, Қырғызстан, Өзбекстан, Саха, 
Тыва елдерімен қатар, Қазақстаннан барлығы 
200-ге тарта өнер ұжымдары мен дәстүрлі 
өнерпаздар келді.

Сондай-ақ, қазақ халқының ұлттық 
өнерін халықаралық деңгейде дәріптеп 
жүрген жыраулар Алмас Алматов, Елмұра 
Жаңаберген, Ұлжан Байбосынова, «Хассак» 
этно-фольклорлық тобы және Сыр еліндегі 
жыраулық мектептердің көрнекті өкілдері 
де өнер көрсетті. Қорқыт ата мұраларын 
әлемдік деңгейде насихаттаушы Раушан 
Оразбаева, Мақсат Мұхаммеджандар Қорқыт 
бабамыздың күйлері мен жырларын тағы бір 
мәрте дәріптеді.

Кейінгі жылдарда өңірдің мәдениет 
саласында өміршең істерге жол ашылды. 

Бүгінде облыс бойынша 5 мәдениет нысаны 
және көпфункционалды 1000 орындық 
Өнер сарайы бой көтеріп жатыр. Облыс 
орталығында құрылысы жүріп жатқан 
Өнер орталығы жақын уақытта елдің 
игілігіне айналады. Сондай-ақ,, Қазалы 
ауданы Каукей ауылындағы 100, Жаңақорған 
ауданы Жайылма, Өзгент, Қызылорда қаласы 
Қарауылтөбе, Талсуат ауылдарында 150 
адамға арналған клуб халықтың сұранысын 
қамтамасыз ететін болады.

Сыр өңірінде балалар мен жасөспірімдер 
шығармашылығын дамыту барысында 
оңды істер бар. Өнерге жақын 79 өрен 
шет мемлекеттерде және еліміздің өзге 
өңірлерінде өткен 36 халықаралық 
конкурсқа қатысып қайтты. Олардың 
арасынан 60-қа жуық бала жеңімпаздар және 
жүлдегерлер қатарынан көрінді. Мұндай жас 
жеткіншектер арасында Қазақстанның еңбек 
сіңірген артисі Қ.Ақдәулетова атындағы 
балалар студиясы, «Көңілді ноталар» балалар 
ән үйірмесінің талантты шәкірттері бар.

Халықаралық конкурста 8 қызылордалық 
өрен жеңімпаз атанып, Сыр елінің атын 
әлемге танытты. Әзербайжан астанасы 
– Баку қаласында өткен «Мугам» 
балалардың өнер фестиваль-конкурсында 
қармақшылық термеші Мәди Елемесов 
жыр-терме жанрынан үздік үштіктен 
көрінді. Ал Германия мемлекетінің Гесеке 
қаласында өткен халықаралық «Colors of 
Voices» конкурсында шиелілік Әкімәлі Әли 

дипломант атанды.
Сондай-ақ, балалардың жазғы 

демалысында Грузияның Батуми қаласында 
халықаралық «Золотой дельфин – искусство 
вокруг мира» конкурсында Қызылорда 
қаласынан вокал жанры бойынша 6 өнерпаз 
қатысты. Нәтижесінде 2 өнерпаз бас жүлде, 
қалған өнерпаздар І орын иегері атанып 
қайтты. Байқау барысында Армения, 
Әзербайжан, Болгария, Грузия және біздің 
еліміздің балалары бақ сынады.

Сыр өңірінің тарихына қатысты 
құжаттарды түгендеу мән беріліп келеді. Бұл 
бағытта Өзбекстан, Ресей Федерациясының 
мемлекеттік архивтерінде сақталған 
құжаттарға байланысты мамандар тиісті 
жұмыстарды атқаруда. Аймақ басшысының 
қолдауымен тарихи деректердің көшірмесін 
алу мақсатында тиісті қаражат бөлініп, 
облыстық архив қызметкерлері Орынбор 
мемлекеттік архивінде айқындау, зерделеу 
жұмыстарын жүргізді. Нәтижесінде 
ХVІІІ-ХІХ ғасырлардағы облыс тарихына 
қатысты құжаттардың көшірмелерін 
іздеп тапты. Олардың қатарында Арал 
теңізін зерттеу, жағалауына қала салу 
жөніндегі мәліметтер, Ресей мен Орта 
Азия мемлекеттері арасындағы саяси-
экономикалық қатынастар, сауда, ауыл 
шаруашылығы және орман шаруашылығы 
туралы, генерал Перовскийдің Ақмешітке 
жорығы, Перовск қаласының оңтүстігінен 
теміржол тарту секілді құнды құжаттардың 

көшірмесі алынды. Алдағы уақытта 
Татарстан Республикасының мемлекеттік 
архивінен өңір тарихына қатысты құжат 
көшірмесін әкелу жоспарланып отыр.

Биыл облыс көлемінде 1 халықаралық, 
10 республикалық, 35 облыстық байқау-
фестиваль, мүшәйра, ақындар айтыстары 
ұйымдастырылды. Атап айтқанда, 
Қазақстанның еңбек сіңірген қайраткері, 
композитор К.Дүйсекеев атындағы І «Туған 
жер» атты халықаралық әншілер конкурсы, 
халық ақыны, әнші И.Құтпанұлының 160 
жылдығына арналған «Қазаққа аты мәшһүр 
Иманжүсіп» атты республикалық әнші-
жыршылардың фестивалі өтті.

Мемлекет және қоғам қайраткері 
Т.Жүргеновтің 125 жылдық мерейтойына 
арналған «Жыр арқауы – Жүргенов» атты 
республикалық жазба ақындар мүшәйрасы, 
ақын, сатирик, аудармашы, сыншы, 
журналист Ж.Әбдірашевтің 75 жылдығына 
орай «Көктем нұры» атты республикалық 
мектеп оқушылар айтысы, «Дала сенің 
ұлыңмын» атты республикалық жыр 
мүшәйрасы тағылымды шара болды. ақын-
жырау Ж.Қадырбергенұлының (Қаңлы 
Жүсіп) 150 жылдығына арналған «Қара 
өлеңнің шебері» атты республикалық 
ақындар айтысы болды.

Сондай-ақ, «Түркі әлемнің Темірбегі» 
атты облыстық жас ақындар айтысы, 
«Қорқыттан қалған қоңыр үн» атты 
облыстық балалар жыршы-термешілер 
байқауы, тұңғыш рет облыс әкімінің жүлдесі 
үшін «Айтыс олимпиадасы» облыстық 
балалар айтысы ұйымдастырылды.

Облыстық мәдениет және спорт 
басқармасының қолдауымен іске асырылған 
«Қоңыр әңгіме» жобасы көрермен қауымнан 
қолдау тапты. Бабалар дәстүрін жаңғырту 
бағытындағы рухани кештің алғашқы 
қонақтарының бірі жырау, фольклортанушы, 
Қазақстанның еңбек сіңірген қайраткері, 
«Парасат» орденінің иегері А.Алматов 
бабалар болмысындағы ізгі қасиеттер мен 
асыл құндылықтарды қоңыр әңгімеге арқау 
етіп, талбесіктен басталатын тәлім-тәрбиенің 
тінін тарқатты.

Осы жылдың тағы бір ерекше жаңалығы 
– Мәдениет және өнер қызметкерлері 
қүніне орай Сыр мәдениетін дамытуға 
сүбелі үлес қосқан 20 өнер және әдебиет 
өкіліне «Тұран» сыйлығын табысталып, 
500 мың теңгеден қаржылай сыйақы 
тағайындалды. Сыр жұртшылығы аймақ 
басшысының бұл арнайы сыйлығын өнер 
және шығармашылық өкілдерінің еңбегіне 
берілген жоғары баға деп қабылдады. 
Оған қоса, облыс мәдениет ұйымдарына 

қарасты 8 өнер ұжымына 40 домбыра 
табысталды. Сонымен қатар, биылдан бастап 
облыстың мәдениет саласындағы 10 маман 
шетелдердегі үздік өнер орталықтарында 
біліктілігін арттырады. Әлбетте, мұндай 
шығармашылық ізденіс сала жұмысына 
серпін берері сөзсіз.

Қызылорда облысының кітапханалар 
жүйесінде 209 мемлекеттік кітапхана бар. 
Соның ішінде 165-і ауылдық кітапханалар. 
Облыс бойынша мемлекеттік кітапханалар 
қоры 4 539 123 дана басылымды құрайды. 
Облыс кітапханалары жылына 250 
мыңға жуық оқырманға кітапханалық 
қызмет көрсетеді. Бұл аймақтағы оқуға 
қабілетті тұрғындардың 30%-ын құрайды. 
Кітапханаларды заманауи білім беру 
орталықтарына айналдыру мақсатында 78 
кітапханада коворкинг орталығы жұмыс 
істейді. Аймақтағы 209 кітапхананың 170-і 
интернет жүйесіне қосылған.

Облыс кітапханаларында кітап оқуды 
насихаттау және оқуға деген азаматтардың 
қызығушылығын арттыру мақсатында 
«Kitap Fest» фестивалі, «Kitap Timе», 
республикалық «Бір ел – бір кітап» акциясы, 
«Үздік оқырман» бенефисі, «Оқитын 
өлке» акциясы, «Кітаппен бірге өсеміз» 
жобалары және өзге де фестиваль, кітап 
мерекелері, оқу марафондар, оқу акциялары 
ұйымдастырылады.

Сыр өңірінің 85 жылдық мерейтойы 
аясында облыс кітапханаларында көптеген 
шаралар ұйымдастырылды. Олардың 
қатарында жыр кештері, кітап көрмелері, 
фестивальдар, мүшәйралар бірқатар 
мемлекет және қоғам қайраткерлері мен 
жазушылардың өмірі мен қызметіне арналған 
танымдық конференциялар бар.

Әбділда Тәжібаев атындағы Қызылорда 
облыстық әмбебап ғылыми кітапханасы 
– өңірдегі ең ірі ақпараттық мәдени 
орталық. Кітапханада 7 бөлім мен 8 сектор 
қызмет көрсетеді. Кітапхананың кітап 
қоры 4255606 дананы құрайды. Қордың 
құрамына кітаптар, мерзімді басылымдар, 
аудиокітаптар, электронды басылымдар, 
ноталық басылымдар кіреді.

Сирек кітаптар топтамасы – қордың 
ерекше құндылығы болып табылады. Қорда 
802 дана сирек және құнды басылымдар бар. 
Биыл кітап қорына жаңадан барлығы 3441 
кітап (жалпы құны 10 342451), соның ішінде 
қазақ тілінде 2616, мемлекеттік тапсырыспен 
575 (жалпы құны 1 522402) соның ішінде 
қазақ тілінде 366 дана кітап түсті.

Кітапхана пайдаланушыларына 
дәстүрлі кітапханалық қызмет және 
электрондық қызметтер көрсетіледі: 
электрондық каталогтардан ақпарат іздеу, 
виртуалды анықтама қызметі, құжаттарды 
электрондық жеткізу, кітаптар мерзімін 
онлайн ұзарту. Облыстық кітапхана 
кітапхана процестерін автоматтандыру, 
цифрлық ресурстарды және электронды 
дерекқорларды құруға бағытталған «WEB-
РАБИС» бағдарламасымен жұмыс істейді.

МӘДЕНИЕТ САЛАСЫНДА 
ЖАҢАШЫЛ ЖОБАЛАР ЖҮЗЕГЕ АСТЫ

ТОҚАЕВ 
КІНӘЛІЛЕРДІ 
ЖАУАПҚА 
ТАРТУДЫ 
ТАПСЫРДЫ
Мемлекет басшысы жедел штабтың 

отырысын өткізді.
Президент шахтадағы апат салдарын 

жою жөніндегі жедел штабтың отырысын 
өткізді. Ең алдымен, құтқару жұмыстарының 
барысы және қазіргі ахуал туралы Төтенше 
жағдайлар министрі Сырым Шәріпханов 
баяндады.

«Апат кезінде шахтада 252 адам болған. 
206 қызметкер өз бетінше көтерілді. Қазір 
апаттық-құтқару жұмыстарына 10 бөлімше, 
55 тау-кен құтқарушы және 12 техника 
жұмылдырылды. Жұмыстар екі өндіру 
учаскесі аумағында жүргізіліп жатыр. 
Жаңа өрт ошақтары байқалмайды. Жұмыс 
тәулік бойы жалғасады», – деді Сырым 
Шәріпханов.

Мемлекет басшысы Төтенше жағдайлар 
министрінің баяндамасын тыңдап болғаннан 
кейін іздестіру-құтқару жұмыстарын барлық 
қажетті күшті тарта отырып, күшейтілген 
режимде жалғастыруды тапсырды.

«Жаңа ғана азаматтар әр 10-15 минут 
сайын ақпарат беріп тұру мәселесін көтерді. 
Мүмкіндігінше қамтамасыз ету керек. 
Халықпен қарым-қатынас жасайтын бір 
өкіл болсын. Жұртшылықты ақпаратсыз 
қалдыруға болмайды. Бұл – өте шетін әрі 
мүлдем жол беруге болмайтын мәселе. Біз 
күн-түн демей, соңына дейін күресуіміз 
керек», – деді Қасым-Жомарт Тоқаев.

Үкіметтік комиссия мүшелерінің 
баяндамаларын тыңдаған Президент 
апатты жою және кеншілерді құтқару үшін 
барлық шараны қабылдауды, сондай-ақ қаза 
тапқан және зардап шеккен азаматтардың 
отбасыларына жан-жақты көмек көрсету 
жөнінде тапсырма берді

«Сіздердің міндеттеріңіз – адамдармен 
тікелей жұмыс істеу, кездесу, сондай-ақ 
жедел топты қажетті құрал-жабдықтармен 
қамтамасыз ету. Біз қазір қалыптасқан 
жағдайды түсіндіру, ең бастысы, шешім 
қабылдау үшін жұмыла жұмыс істеуіміз 
керек. Жергілікті әкімдік тиісті шешім 
қабылдауы қажет. Кәсіпорынның 
сұраныстарына сүйене отырып, қажетті 
нәрсенің бәрін анықтаңыздар. Үкіметтік 
комиссия барлық мәселені пысықтауға 
тиіс. Мен не істеу керек екенін айттым. 
Әркім өзіне қатысты жұмысты біледі. 
Министрлер, басшылар өздерінің жұмыс 
тәсілдерін білуі керек. Президент әр оқиға 
сайын келіп, тапсырма береді деп күтіп 
отыруға болмайды. Вадим Борисович 
Басинге кәсіпорынды басқаруды өз 
қолына алуды тапсырамын. Үкімет пен 
әкімдікке жан-жақты тиісті көмек көрсетуді, 
Төтенше жағдайлар министрлігіне мүдделі 
құрылымдармен бірлесіп, апат салдарын 
жою және кеншілерді құтқару үшін барлық 
шараларды қабылдауды тапсырамын. 
Ішкі істер министрлігі зардап шеккен 
адамдардың отбасыларымен жұмыс істеуі 
керек. Үкіметтік комиссияға азаматтардың 
қаза болуына әкеп соқтырған өрттің мән-
жайын тергеуді, барлық кінәлілерді жауапқа 
тартуды тапсырамын», – деді мемлекет 
басшысы.

ҚОҒАМ

Әлемде

ТАЯУ ШЫҒЫСТА 
АХУАЛ ОҢАЛМАЙ ТҰР 
Израиль мен Хамас қозғалысы арасында, 

қақтығыс тоқтар емес. Өткен күні Израиль күштері 
Газа секторында құрлықтық операциясын бастады. 
Бірақ ресми Тель-Авив, қозғалыспен тұтқынға 
алынған азаматтарды босату туралы келіссөзді 
жалғастыратынын айтып отыр. Хамас болса оларды 
еркіндікке жіберу үшін, Израиль түрмелеріндегі өз 
мүшелерін босатуды талап етеді. Ал соңғы мәліметке 
қарағанда Таяу шығыста қарулы қақтығыс басталғалы 
Газа секторында 8 мыңнан аса адам қаза болып, тағы 
19 мыңнан аса тұрғын жараланған. Израильде 1,400 
адам қаза болып, 8 мыңдай тұрғын жарақат алды. 
Тағы 229 адам тұтқында. БҰҰ Газа секторында 
гуманитарлық ахуалдың қатты ушыққанын айтып, 
тараптарды әскери қимылдарды тоқтатуға шақырып 
жатыр. 

ЛОНДОНДА ФЭНТЕЗИ ЖАНРЫНА 
АРНАЛҒАН КӨРМЕ БАСТАЛДЫ
Лондон кітапханасында фэнтези жанрына арналған 

ауқымды көрме басталды. Мұнда «Сақиналар 
әміршісі», «Тақтар таласы», «Нарния шежіресі» 
сынды әйгілі ертегі кейіпкерлерінің, жүзге жуық 
жәдігері мен әдеби туындысы көпшілік назарына 
ұсынылды. Сиқырлы әлемде олардың тұтынған 
заттары мен костюмдерін, қолжазбаларын көруге 
болады. «Мазмұнды іс-шара келушілердің заманауи 
әдебиет тақырыбында, тың әрі қызықты мәлімет 
алуына мүмкіндік береді»,-дейді ұйымдастырушылар. 

ҮНДІ МҰХИТЫНДА МАРЖАН 
РИФТЕРІ ЖОЙЫЛЫП КЕТУІ 
МҮМКІН 
Британиялық Плимут университетінің ғалымдары 

жаһандық жылыну салдарынан теңіздегі тепе-теңдік 
бұзылып, бағалы рифтер түсін өзгертіп жатыр 
деп жариялады. Себебі мұхиттағы температура 
жоғарылап барады. Экожүйедегі өзгерістер, әсіресе, 
90 метр тереңдікте анық байқалады. Айта кетерлігі, 
университеттің ғылыми-зерттеу жұмысы 10 жылдан 
астам уақытқа созылды. Маржанның зақымдануы 
алғаш 2019 жылы байқалған. 

БРАЗИЛИЯДА ҚҰС ТҰМАУЫНАН 
ИТБАЛЫҚТАР ҚЫРЫЛДЫ  
Теңіз сүтқоректілері әсіресе итбалықтар мен 

теңіз арыстандары жаппай қырылып жатыр. Бұл 
туралы Бразилия үкіметі мәлімдеді. Қазан айында 
Рио-Гранде қаласы мен Прая-Ду-Кассиноның 
оңтүстік жағалауынан 500-ден астам сүтқоректінің 
мүрдесі табылды. Мамандар инфекцияның таралу 
қаупін сейілту үшін теңіздегі тіршілік иелерінің 
денесін тазалап, жағажайға көміп жатыр. Үкімет 
басындағылар тұрғындардан өлі немесе ауру 
жануарлардан аулақ болуды сұрады. Қазір құс тұмауы 
Перу, Аргентина және Чилиде де тіркелді.

МАДРИД ҚАЛАСЫНДА 
ШОПАНДАР ШЕРУІ ӨТТІ 
Испания астанасы Мадрид орталығына мыңнан 

астам қой мен ешкі айдаған шопандар шеруге шықты. 
Бұл «дәстүрлі мал шаруашылығы» фестивалі аясында 
ұйымдастырылды. Шара жыл сайын қазанда өтеді. 
1994 жылы шаруалар, малшылар құқығын қорғайтын 
наразалық акциясын ұйымдастырған еді. Осыдан 
кейін Испания соты маусымдық аралықтар кезінде, 
малды қала көшелеріне шығаруға рұқсат береді. Кейін 
бұл үрдіс дәстүрлі мерекеге айналды.

Ендеше, сот актілерінің сапасын 
арттыруға қатысты қарымды 
қадамдардың жасалуызаманның ғана 
емес, тараптардың да үшінші биліктен 
қажет етіп отырған басты талабының 
бірі. Сот төрелігін әділ жүргізу, сот 
шешімдерінің сапасын көтеру – соңғы 
жылдары елімізде ерекше екпінмен 
айтылып, жолға қойылған мәселе. 
Бұл туралы Мемлекет басшысы 
Қасым-Жомарт Тоқаев та Қазақстан 
халқына арнаған Жолдауында «Сот 
шешімдерінің сапасын арттыру үшін 
бірқатар маңызды шараларды жүзеге 
асыру қажет» деп айрықша мән 
берген болатын. Соған орай Жоғарғы 
Сот төрағасы Жақып Асановтың 
бастамасымен «Сот төрелігінің жеті 
түйіні» жобасының дайындалғаны 
көпшілікке мәлім.

Әлбетте, уақыт көшіне көз тігіп, 
кешегі мен бүгінімізді таразы басына 
салғанда атап өтер жетістігіміз аз 
емес. Қателіктен қорыққан қадам 
жасамайды, ал тәуекелмен тірлік 
бастаған түбі ұтады. Оның үстіне, 
елдік мәселелерде, мемлекеттік 
мүддеге қатысты істерде ескі 
сүрлеуден шығып, замана көшінен 
қалмаудың маңызы зор. Осы тұрғыдан 
алғанда, елдегі заң үстемдігіне, әділ 
төрелікке, халықтың құқықтық 
еркіндігіне, қауіпсіздігіне тікелей 
жауап беретін сот билігінде жаңару 
мен жаңғырудың үздіксіз жүргізілуі 
орынды.

Шындығында тәуелсіздік алған 
сәттен бері отандық сот соны 
реформалардан кенде болған жоқ. 
Сонымен бірге, саланың үздіксіз 
дамуына, өсуіне, ілгерілеуіне жыл 
сайынғы Президент Жолдауларында 
көтерілген мәселе, берілген 
тапсырмалардың ықпалы болғаны 
рас. Жаңа бастамалардың негізгі 
мақсаты – халықтың көңілінен 
шығатын, халықтың құқығы мен 
мүддесін қорғайтын, халыққа жақын 
сот қалыптастыру еді. Ал ол жалынды 
сөз айту, жалпылама жұмыс жасаудан 
тұрмайды. Бұл үнемі өсуді, ізденуді, 
еңбектенуді қажет ететін процесс. 
Әрі мұндай үрдіс халықтың пікір, 
ұсынысын ескере отырып жасалғанда 

ғана құнды, өміршең болмақ.
Осы ретте 2018 жылдың басында 

еліміздегі сот жүйесін дамыту 
мақсатында ұсынылған жеті басым 
бағыттан тұратын «Сот төрілігінің 
жеті түйіні» жобасының қоғамға 
бергені өте көп. Судьялардан, 
адвокаттардан, сот қызметкерлерінен, 
заңгерлік қауымдастықтан, үкіметтік 
емес ұйымдардан келіп түскен 
мыңнан астам ұсыныстың негізінде 
даярланған бұл жобатөрелік 
алаңындағы бүгінгі жетістіктердің 
күретамыры іспеттес. «Кеңескен 
істе кемшілік болмайды» демекші, 
көпшілік талқысына салынып, 
азаматтардың сүзгісіненөткендіктен 
болар, «Сот төрелігінің жеті түйіні» 
жобасы сала жұмысына айтарлықтай 
серпін берді. Отандық соттағы 

озық істерге бағдар болған жеті 
жобаның бірі «Сапалы нәтиже» деп 
аталды. Бұл жоба шеңберінде сот 
актілерініңсапасын көтеру бойынша 
ауқымды жұмыстар қолға алынды. 
«Сапалы нәтиже» шын мәнінде 
сапалы сот актілерін дайындауға негіз 
қалады.

Жобаны қолға алудағы басты 
мақсат сот актісінің беделін, сот ісін 
жүргізуге қатысушылардың сотқа 
жүгіну нәтижесімен қанағаттану 
деңгейін көтеру болды. Күнделікті 
тәжірибе көрсетіп отырғандай, сапалы, 
дәлелді сот актілері сот билігінің 

оң имиджін нығайтуға, қоғамның 
сотқа деген сенімін қалыптастыруға 
септігін тигізеді. Бұдан бөлек, осы 
сот актілерін түсіндіру, сот актілері 
бойынша тараптарда пайда болған 
сұрақтарға тиянақты жауап беру де 
аса өзекті. Жекелеген сот актілерінің 
анық еместігі, көпшіліктен түскен 
сауалдарға берілген уәждердің 
түсініксіздігі өз кезегінде шешімнің 
әділеттілігіне және судьяның кәсіби 
деңгейіне күмәнді көбейтеді.

Сот жұмысына қатысты көпшілік 
пікіріне құлақ түрсеңіз азаматтар 
жоғарыдағы мәселелерге жиі өкпе-
реніш айтады. Сот шешімінің 
түсініксіздігіне, азаматтардың 
өтінішіне берілетін формальді 
сипаттағы жауаптарға, сондай-
ақ сот шешімдерінің уақытында 

орындалмауына базына айтатындар 
қай кезде де баршылық. Осының 
өзі сотқа деген сенімді нығайту 
үшін саланы қай бағытта дамытып, 
қандай мәселелер бойынша күрделі 
шаралар қабылдау керектігін 
ұқтырады. Отандық соттағы соңғы 
жаңғыртулардың сот актілерінің 
сапасын арттыруға, сот пен халық 
арасындағы байланысты нығайтуға 
бағытталуы да сондықтан.

Сапалы нәтижегежету үшін 
бүгінде қолға алынған шаралар аз 
емес. Ең алдымен сот актілерінің 
талапқа сай жазылуы судьяның 

біліктілігімен тамырлас. Біріншіден, 
тілдік қоры мол, көркем сөйлеу 
қабілеті қалыптасқан судьяға сот 
актісін тараптар түсінетіндей етіп 
жазу аса қиындық тудырмаса 
керек. Екіншіден, жауаптылық, 
ізденімпаздық, тараптардың тілегін 
тыңдай білудің де сот актісінің 
сапасын көтеруде ықпалы орасан.
Сондықтан судьяларға қойылатын 
талапты күшейту арқылы, сот 
актілерінің сапасын көтеру жолға 
қойылып келеді.

Жалпы қай кезде де сот актілерінің 
түсінікті жазылуы мен олардың 
орындалуы өзекті. Сапалы нәтижеге 
жету қарапайым азаматтардың 
сотқа деген көзқарасын түбегейлі 
өзгертеді. Ал үкімнің, шешімнің, сот 
қаулыларының қалай болса солай, 
заңдардан үзіп-жұлып алынған 
тіркестермен, мағынасыз жазылуы 
судьяға, сол арқылы сотқа деген 
теріс көзқарасты қалыптастыратынын 
ұмытпауымыз керек.

Француз жазушысы Виктор 
Гюгоның «Әділ соттың ең жоғары 
сатысы – ар» деген тағылымы терең 
сөзі бар. Қарап отырсақ, сапалы 
нәтижеге жетудеде ар бірінші орында 
тұруы тиіс. Өз қызметін арына салып, 
жауаптылықпен атқаратын жандар 
салғырттыққа жол бермейді. Соның 
ішінде судьяның сот актісін жазуға 
ұқыптылықпен, жанашырлықпен 
қарауы аса маңызды. Қазақстандық 
судьялардың құзыреттілігін олардың 
өнімдері, яғни сот актілері жақсы 
көрсетеді.

Еліміздің Жоғарғы Соты 
сапалы нәтиже қалыптастырып, 
сот актілерінің сұранысқа сай 
жазылуында да бағдар беріп 
келеді. Осы мақсатта республика 
судьяларының үкім, шешім, сот 
қаулыларын негізге ала отырып, 
арнайы үлгі жасалғаны көпшілікке 
мәлім. Судьяларға көмекші құрал 
болатын бұл жинаққа білікті 
әріптестеріміздің ең таңдаулы сот 
актілері топтастырылған. Іріктелген 
сот актілері заң тілін қарапайым 
тілмен көркемдеудің, ойды қысқа да 
нұсқа түсіндірудің, мазмұнды нақты 
жеткізе білудің үлгісі саналады.

«Сапалы нәтиже» жобасы 
бойынша атқарылған жұмыстардың 
арқасында бүгінде үкім, шешім, сот 
қаулыларының тараптар қабылдай 
алатындай қарапайым тілде жазу 
мәнері қалыптасты. Сонымен бірге, 
осы аралықта қолға алынған қарымды 
шаралар судьяларға өз шешім, үкімін 
тараптарға «өз тілінде» түсіндіруге 
үйретті. Судьялардың сот шешімін 
жариялаған соң, тараптарға не 
себептен нақ осындай шешім 
қабылданғанын түсіндіруі бүгінде 
қалыпты жағдайға айналды.Заңдық 
терминдерді түсінбей, күрделі 
сөйлемдердің мағынасына бойлай 
алмай шарасыз күйге түсетін 
азаматтар үшін жаңа өзгерістердің 
сотқа деген сенімді күшейткені анық. 
Бұл бағыттағы игі істер нәтижесінде 
апелляциялық шағымдар саны 
азайғанын да айта кеткеніміз жөн.

Сондай-ақ бүгінде республика 
соттарының барлық шешімдері ашық 
базаға салынып, кез келген адам 
қарай алатындай қолжетімді болды. 
Бұл да азаматтардың сот актілерін 
салыстырып, бағалауына жол ашатын 
тетік. Осының бәрі түптеп келгенде 
сот актілерінің сапасын арттыруға 
серпін берері сөзсіз.

И.ТҰҢҒЫШБАЕВ, 
Қызылорда қаласының 

әкімшілік құқық бұзушылықтар 
жөніндегі мамандандырылған 

сотының судьясы 

САПАЛЫ СОТ АКТІСІ – 
ЗАМАН ТАЛАБЫ

«Судьяның міндеті заңды қолдану 
ғана емес, оны түсіндіру», – деген 
екен ағылшын ғұламасы Фрэнсис 

Бэкон. Дәл осы сөздің дәлдігін, 
азаматтар үшін маңыздылығын 

ісіңіз сот құзырына түсіп, қолыңызға 
сот актісі тигенде шынайы ұғына 

түсесіз. Өйткені төрелік әділ болып, 
заң үстемдігі орнаса сот беделі 

өседі, ал сауатты, сапалы жазылған 
сот актісі судья біліктілігінің, кәсіби 

шеберлігінің көрсеткіші ретінде 
бағаланады.Демек, сот корпусына 

мықты мамандарды іріктеу 
қаншалықты маңызды болса, сот 
актісіне қатысты талаптың өсуі де 
соншалықты қажет.Бұл екеуі бір-

бірімен өзектес мәселе.

ЖАЛАҒАШ АУДАНЫНДА 
ЖАС КӘСІПКЕРЛЕРДІҢ ҮЛЕСІ 
42,5 ПАЙЫЗДЫ ҚҰРАДЫ
Жалағаш ауданында «Жалағаш ауданының 

жас кәсіпкерлері» форумы өтті. Форумы аясында 
өнім өндіруші жас кәсіпкерлердің көрмесі 
ұйымдастырылып, үздік кәсіпкерлерге аудан әкімінің 
«Алғыс» хаты табысталды.

Қазіргі таңда Жалағаш ауданында 14 пен 35 жас 
аралығында 10848 жас тіркелген. Бұл көрсеткіш 
жалпы халық санының 30,1 пайызын құрайды. 
Бүгінгі күнге ауданда тіркелген шағын және орта 
кәсіпкерлік субъектілерінің саны 3294 бірлікті құрап, 
оның 95,2 пайызы немесе 3136 субъектісі белсенді 
жұмыс істеп жатыр. Оның ішінде жас кәсіпкерлердің 
үлесі 42,5 пайызды құрап, саны 1387 бірлікке жетті.

«Кәсіпкерлік қаншалықты дамыса, экономика 
да соншалықты өркендеп өсе бермек. Сондықтан 
да, кәсіпкерлікті дамыту мәселесі әрдайым біздің 
назарымызда болады.

Бұл күнде ауданнан еңбектің әміршісіне 
айналған кәсіпкер азаматтардың шығып жатқаны 
көңіл қуантады. Тікелей өз қаржысына аудан 
орталығынан зәулім мешіт салған Сағынбаев Ерлан 
Ізбасқанұлының, Дәуімбай елді мекенінен жабық 
бассейн кешенін салған Қайыржан Құлтекеновтың, 
Дәуімбай елді мекенінен мешіт құрылысын бастап, 
жүргізіп жатқан Досымов Қайрат Алмасұлының, 
сондай-ақ, жеке емхана салуға ниет білдіріп отырған 
кәсіпкер Тайбасар Бағжан Есентайұлының есімдерін 
бүгінгі форумда құрметпен атауға болады»,-деді 
Арнұр Нұрмағанбетов.

Форум барысында «Аграрлы несие 
корпорациясы» АҚ-ның өкілі Жасұлан Өтеулиев, 
облыстық кәсіпкерлер палатасының Жалағаш 
аудандық филиалының директоры Асылхан 
Балмаханов кәсіпкерлікті дамыту бағытындағы 
мемлекеттік бағдарламар мен жаңа мүмкіндіктерге 
тоқталды.

«ҚҰРМЕТТІ АЗАМАТ» 
АТАҒЫ ТАБЫСТАЛДЫ
Республика күні мерекесі аясында өткізілген 

шарада аймағымыздың өсіп өркендеуіне елеулі үлес 
қосып, жауапты қызметтерді абыроймен атқарып, 
қоршаған ортаны қорғау саласында қажырлы еңбек 
еткен Әбжами Құтмамбетовке «Арал ауданының 
Құрметті азаматы» атағы берілді.

Құтмамбетов Әбжами - 1949 жылы Арал 
ауданында дүниеге келген. 1970 жылдан бастап 
Қызылорда облыстық атқару комитетінің баға 
бөлімінің экономисті, аға экономисті,

Қызылорда облыстық сауда басқармасының 
қалалық тамақ сауда мекемесінің директоры 
және облыстық сауда басқармасы бастығының 
орынбасары, облыстық атқару комитетінің сауда 
және тұрмыстық қызмет көрсету бөлімінің бастығы. 
Қызылорда қаласы әкімінің кеңесшісі, Қызылорда 
қалалық кәсіпкерлік бөлімінің басшысы, Тасбөгет 
кентінің әкімі, Қызылорда облысының табиғи 
ресурстар және табиғат пайдалануды реттеу 
басқармасына қарасты «Табиғат» мемлекеттік 
коммуналдық кәсіпорны директоры қызметтерін 
абыроймен атқарған.

РУХАНИ ҚАЗЫНАНЫҢ 
САҚШЫЛАРЫ
Аудан әкімдігінің мәжіліс залында аудан әкімінің 

орынбасары Самат Смағұлов Кітапханашылар 
күніне орай бірқатар сала мамандарына қабылдау 
жүргізді.

Оған кітапхана саласында ұзақ жылдар қызмет 
етіп, бүгінде зейнет жасына шыққан сала ардагері 
Жұпаркүл Бердібаева мен кітапханашылар қатысты. 
Мерекелік қабылдауда Самат Қыдырбекұлы ұлт 
пен ұрпақтың сабақтастығына айналған рухани 

қазынаның сақшысы һәм насихаттаушысы болған 
сала мамандарын кәсіби мерекемен құттықтап, алғыс 
хаттар табыстап, жүрекжарды лебізін жеткізді.

– Әр таңын білімнің қайнар көзі кітаппен ашатын, 
сол кітаптағы асыл мұраларды оқырмандарға 
жеткізетін алтын көпірді байланыстырушы 
кітапхана мамандары. Ауданымыздың рухани-ағарту 
жолындағы еңбектеріңіз жандана берсін, – деді аудан 
әкімінің орынбасары өз құттықтауында.

Мерекелік іс-шарада айтыскер ақын Сырым 
Әділбеков арнау айтып, қабылдауда болған 
қонақтарға жырдан шашу шашты.

АРАЛ АУДАНДЫҚ СОТЫ 
2023 ЖЫЛДЫҢ 9 АЙЫНЫҢ 
ЖҰМЫСЫН ҚОРЫТЫНДЫЛАДЫ
Арал аудандық сотының төрағасы К.Садуақасова 

2023 жылдың 9 айында сот әділдігін жүзеге асыруда 
атқарылған жұмыстардың қорытындысы бойынша 
баспасөз мәслихатын өткізді. Шараға жергілікті 
басылымдардың тілшілері қатысты.

Баспасөз мәслихатында К.Садуақасова 2023 
жылдың 9-айында аудандық сотпен атқарылған 
жұмыстар туралы баяндап, есепті кезеңде 36 
қылмыстық іс, 570 азаматтық іс, 701 әкімшілік құқық 
бұзушылық туралы істер қаралғанын, қылмыстық 
істердің басым көпшілігі ауыр қылмыстар болып 
табылатынын, ал азаматтық істер бойынша қаралған 
талап қоюлардың басым көпшілігін некені бұзу, 
заңдық маңызы бар фактіні анықтау, алимент өндіру 
туралы, келісім-шарт қатынастарынан туындайтын 
даулар құрайтынын айтып өтті.

Сондай-ақ, есепті кезеңде 116 азаматтық істің 
өндірістен медиация тәртібімен тоқтатылғаны, 4 
азаматтық істің партисипативтік рәсім тәртібімен, 
3 азаматтық істің татуласу келісімдерін жасасумен 
аяқталғаны, өткен жылдың осы кезеңімен 
салыстырғанда биыл татуластыру рәсімдері 
қолданылып аяқталған істердің ұлғайғаны айтылды.

Төраға құқық қолдану тәжірибесіндегі соңғы 
жаңашылдықтарға да тоқталып, Қазақстан 
Республикасының Азаматтық процестік кодексіне 
енгізілген азаматтық істердің соттылығы туралы 
өзгерістер жайында да айтып өтті. Шара соңында 
К.Садуақасова журналистердің қойған сауалдарына 
жауап беріп, сот тәжірибесінен мысалдар келтірді.

ҚЫЛМЫСТЫҚ ІС БОЙЫНША 
ТАРАПТАР МЕДИАЦИЯ 
ТӘРТІБІМЕН ТАТУЛАСТЫ
Қызылорда қаласының №2 сотында Қазақстан 

Республикасының Қылмыстық Кодексінің 293-бабы 
1-бөлігінде көзделген сотталушы Т.-ға қатысты 
қылмыстық іс қаралды. Сотталушы Т. дүкен алдында 
автокөлігінің жанында тұрған кезінде сол жерге жаяу 
келе жатқан танысы И.-ды көріп қалып, оған «Алқаш 
неге ішіп жүрсің?» деген кезде И.-дың жанында келе 
жатқан іс бойынша жәбірленуші Б. сотталушы Т.-ға 
«маған айтып тұрсын ба?» деп болмашыны желеу 
етіп, екеуі ерегісіп қалған.

Содан, Т. сол жерде тұрған автокөлігінің артқы 
жүк салғышынан автокөлік дөңгелегін босататын 
кілтті қолына алып, Б.-ның басының самай тұсынан 
және қаша берген кезінде жауырынынан ұрған. 
Тағайындалған 16.08.2023 жылғы №3274 сот-
медициналық сараптама қорытындысы бойынша 
Б. «сол жақ самай тұсында, сол жақ жауырында 
орналасқан» жеңіл дене жарақттарын алғаны 
бекітілген.

Осылайша, Т. бұзақылық, яғни қоғамдық 
тәртіпті қоғамды құрметтемеу анық көрінетін, 
азаматтарға күш қолданған қылмыстық құқық 
бұзушылықты жасаған. Сот қаулысымен сотталушы 
Т. жәбірленушімен медиация тәртібімен татуласуына 
байланысты Қазақстан Республикасының ҚК-нің 68-
бабы 1-бөлігіне сәйкес қылмыстық жауаптылықтан 
босатылып, оған қатысты қылмыстық іс тоқтатылды.

Тоқты 
(21 наурыз-20 сәуір)
Бұл апта әртүрлі серіктестермен байланыс 

орнатуға және қарым-қатынасты реттеуге 
қолайлы. Жақындарыңыз сізден көмек сұраса, 
мүмкіндігінше көмектесуге тырысыңыз. 
Жұмыстағы еңбекқорлық тамаша нәтижелерге 
қол жеткізуге мүмкіндік береді.  

Торпақ 
(21 сәуір-20 мамыр)
Өзіңіздің көзқарасыңыздың дұрыс екенін тез 

сендіре алмасаңыз, дауды тоқтатуға тырысыңыз. 
Шамадан тыс сенімділік бұл кезеңде сіздің 
одақтасыңыз емес. Жұмада жұмысты барынша 
азайтқан жөн, достармен кездесу өткізу жақсы.

Егіздер
(21 мамыр-21 маусым)
Кез келген кедергілерді оңай жеңуге және 

табысқа, мақсаттарға жетуге мүмкіндік көп. 
Қызықты адамдармен қарым-қатынас қосымша 
табыс көзін табуға мүмкіндік береді. Егер 
логика сізге жат болмаса, кез келген жағдайдан 
шығудың тамаша жолын табасыз.

Шаян  
(22 маусым-22 шілде)
Саяхат және іссапарлар сәтті болады. 

Берілмесеңіз кез келген қиындықты жеңесіз. 
Бұл апта үлкен көлемдегі әртүрлі жұмыстарды 
уәде етеді, Еңбегіңіз үшін сізге жақсы қаламақы 
төленеді. Жұма мен сенбі жақсы күндер болады.

Арыстан 
(23 шілде-22 тамыз)
Күш жинап, білім мен даналықпен 

қарулануға тырысыңыз. Сонда көптеген 
жағдайларды жеңуге әкеледі. Маңызды 
құжаттарды ретке келтіріп, жобаларды аяқтауды 
кешіктірмеңіз. Демалыс күндері сізді күтпеген 
жаңалық болуы мүмкін.

Бикеш 
(23 тамыз-22 қыркүйек)
Сақтық пен даналық сіздің басты 

одақтасыңыз. Көшбасшылық салаларында 
жанжал болуы мүмкін, бұл жағдайға өзіңізді 
тартуға жол бермеңіз, сонымен қатар қызықты 
нәрсені үйрену мүмкіндігін жіберіп алмаңыз. 
Басқаларды сынаудан аулақ  болыңыз.

Таразы 
(23 қыркүйек-22 қазан)
Тәуекелді немесе жаңашыл ұсыныстардан 

бас тартқан дұрыс. Аптаның екінші жартысын 
үйге және демалуға арнаңыз. Туыстарыңызды 
ұмытпаңыз, отбасылық түскі ас ішіңіз немесе 
достарыңызды шақырыңыз. Демалыс жақсы 
өтеді.

Сарышаян 
(23 қазан-21 қараша)
Осы аптада сізге көп жұмыс істеуге тура 

келетіні сөзсіз. Сәрсенбі жеке басыңызда 
жаңа мансап жасауға сәтті болады. Уақытты 
тек көңілді ғана емес, сонымен бірге пайдалы 
өткізесіз. Айыңыз оңынан туып, барлығы 
оңтайлы шешімін табады.

Мерген 
(22 қараша-21 желтоқсан)
Маңызды кездесулер немесе басқа да 

маңызды оқиғаларды ұйымдастырудың 
қажеті жоқ. Өзіңізге жағымсыз әрекеттерге 
итермелейтін жаман ойлар мен нашар 
адамдарды өміріңізден кетіріңіз. Өзіңізді жинап, 
сабырлылық сақтаңыз.

Тауешкі 
(22 желтоқсан-19 қаңтар)
Осы аптада сізге көп жұмыс істеуге тура 

келетіні сөзсіз. Жұмыстағы мәселелер уақытша, 
ал жақын адамдарыңызбен қарым-қатынас осал 
болмауы керек. Сапарға барудан бас тартпауыңыз 
керек, сіз уақытты көңілді әрі пайдалы өткізесіз. 

Суқұйғыш  
(20 қаңтар-18 ақпан)
Көп ұзамай бәрі түбегейлі өзгеруі мүмкін. 

Бірақ әзірге топтан ерекшеленбеу керек. 
Жұмыста ерекше жетістіктер күтілмейді, сіз 
күнделікті өмірге тап боласыз, қалғанының бәрі 
бірдеңені күтіп тұрғандай қатып қалады.  

Балықтар 
(19 ақпан-20 наурыз)
Идеяларыңызды, жоспарларыңызды және 

жобаларыңызды ұсыныңыз, олар шынайы, яғни 
олар жақын арада өмірге келеді. Жаңа нәрсені 
ашыңыз және сіз қандай да бір жолмен дана 
болғаныңызды сезінесіз.

23.10-29.10.2023

Жұлдызыңыз 
жарқырасын!

А.ӘДІЛБЕКОВТІ ЕСКЕ АЛУҒА 
АРНАЛҒАН ТУРНИР
«Мұз айдыны» спорт кешенінде білім беру саласында өзіндік із 

қалдырған ұлағатты ұстаз, іскер басшы Әділбеков Асқар Қалиұлын 
еске алуға арналған волейболдан турнир өтті.

Аталған турнир биыл бесінші мәрте ұйымдастырылды. Дәстүрлі 
сипат алған дүбірлі додаға білім беру ұйымдарынан құралған 10 команда 
қатысып, өзара мықтыны анықтады.

Дәстүрлі доп додасын қалалық мәслихат төрағасы Ибадулла 
Құттықожаев ашып беріп, қатысушы командаларға сәттілік тіледі. 
Жарыс алаңында мықтылармен қарсыласып, шеберліктерін көрсете 
білген С. Толыбеков атындағы №3 ақпараттық технология мектеп-
лицейінің командасы І орынды жеңіп алды. ІІ орын Әли Муслимов 
атындағы № 101 мектеп-лицейінің командасына бұйырса, ІІІ орынды 
Т. Есетов атындағы № 264 мектеп-лицейінің командасы иеленді.

Жеңімпаз командалар қаржылай сыйлықтармен марапатталды. 
Сонымен қатар, ойын барысында үздік ойын өрнегін көрсеткен 
ойыншыларға «Үздік ойыншы», «Үздік шабуылдаушы» және «Үздік 
қорғаушы» номинациялары табысталды.

Биыл көктемде Арал аудандық 
ауруханасына  «Ol impus» 
эндоскопиялық бейнежүйесі 
орнатылды. Жапондық жаңа 
медициналық жабдықтары 
асқазан-ішек жолдары мен 
тыныс алу жүйесінің ауруларын 
диагностикалаудың ең жақсы 
әдістерін біріктіреді.

Асқазанның қатты ауырсынуына 
шағымданып, ауданның 61 жастағы 
тұрғыны Қаншагүл Ахметова 
(аты-жөні өзгертілген) келіп түсті. 
Дәрігерлер эндоскоптың көмегімен 
науқаста өңештің өздігінен 
жыртылуын анықтады (Бурхаве 
синдромы). Тексеру барысында 
науқасқа тамақтануы үшін зонд 
орнатылды. Жарылған жері 
сауығып кеткенде, зонд алынып 
тасталды. Қазір Қаншагүл апаның 
денсаулығына қауіп төніп тұрған 
жоқ.

«Қатты кекіру салдарынан 
өңеш жарылған. Содан кейін кеуде 
және асқазан ауырды, дене қызуы 
көтерілді. Эндоскопия арқылы 

өңештің 20 сантиметрлік жыртылуы 
және гематома анықталды. 
Жыртылған жер сауығып кетті. Казір 
өзімді әлдеқайда жақсы сезінемін. 
Медицина қызметкерлеріне кәсіби 
шеберлігі үшін мың алғыс!», – дейді 
Қаншагүл апа.

Көбінесе ауыл тұрғындары 
өңеш пен асқазанның ауырсынуына 
шағымданады. Бір-екі жастағы 
балалар тиын жұтады, ал ересек 
аралдықтардың өңештерінен 
негізінен балық сүйектерін алып 
тастаймыз, дейді эндоскопиялық 
хирург Әділет Гиззатов.

Эндоскопиялық бейне жүйесінің 
арқасында қазір мамандар ішкі 
қан кетудің көзін барынша дәл 
анықтайды.

«Эндоскоп ұлпаның тереңінде 
орналасқан қан тамырларының 
көрінуін жақсартады. Егер науқаста 
асқазаннан қан кетсе, ошақтарды 
анықтаймыз және қыспа орнатамыз. 
Осылайша, қан кетуді тоқтатамыз. 
Бұрын мұндай жағдайлар күрделі 

ота жасауды қажет ететін. Айта кету 
керек, МӘМС жүйесін енгізгелі 
денсаулық сақтауды қаржыландыру 
айтарлықтай өсті. Қазіргі таңда 
пациенттерге жоғары технологиялық 
медициналық көмек қолжетімді», 
-деп атап өтті эндоскопиялық хирург 
Әділет Гиззатов.

Жа лпы,  жыл  басынан 
бері аудандық ауруханадағы 
эндоскопиялық бейнежүйемен 700 

жүзге жуық медициналық тексеру 
жүргізілген. Көптеген патологиялар 
анықталды, соның ішінде қатерлі 
ісіктер. Дәрігерлер уақтылы 
скринингтен өтуге кеңес береді.

2023 жылы ТМККК және 
МӘМС шеңберінде Арал көпсалалы 
орталық аудандық ауруханасына 
Әлеуметт ік  медициналық 
сақтандыру қорынан 6,5 млрд. 
теңгеден астам қаражат бөлінді.

МӘМС

АРАЛДЫҚ ДӘРІГЕРЛЕР ӨҢЕШІ ЖАРЫЛҒАН 
НАУҚАСТЫ АМАН АЛЫП ҚАЛДЫ

Өңештің жарылуы, асқазаннан қан кету, 
өңешке бөгде заттың түсуі және басқа да бірқатар 
патологияларды Арал көпсалалы орталық аудандық 
ауруханасының мамандары анықтап, емдеуде.

Қазақстандағы әйелдер саны 
ерлер санынан бұрынғыдай басым. 
2021 жылғы санақ қорытындысы 
бойынша олардың саны жарты 
миллионға (536,3 мың адамға) 
артық болды. Пайызбен айтсақ, 
ерлер үлесі – 48,6% (9 324 840 
адам), әйелдердікі – 51,4% (9 861 
175 адам). Алдыңғы санақпен 
салыстырғанда ерлер саны 1,6 
млн, әйелдер саны 1,5 млн артты, 
Қазақстанда 1000 әйелге 946 ерден 
келеді.

«Демография ерекшелікте
ріне байланысты 36 жасқа дейінгі 
ер адамдар саны әйелдерге 
қарағанда көп, содан кейін ғана 
олардың саны арақатынасқа 
салғанда азая бастайды (36 
жастан асқан әйелдер саны 736 
мың адамға көп). Бұл ретте ерлер 
мен әйелдердің арақатынасы тек 
екі өңірде – Қызылорда және 
Түркістан облыстарында көп, онда 
1000 әйелге сәйкесінше 1006 және 
1027 ер адамнан келеді.

Алдыңғы санаққа қарағанда 
15-19 жас және 20-24 жас 
аралығындағы әйелдер мен 
ерлердің саны азайғанына назар 

аударуға болады. Бұл 2009 жылғы 
халық санағы кезінде 20-24 жас 
аралығындағы топта туудың 
ең жоғары кезеңінде – 1980 
жылдардың екінші жартысында 
туылған ұрпақтың болуымен 
байланысты», – деп жазды Ұлттық 
статистика бюросынан.

Ал 2021 жылы бұл жас тобын 
1990-шы жылдардың аяғы мен 
2000-шы жылдардың басында 
дүниеге келген туу көрсеткіші 
төмен болған ұрпақ алмастырды. 
Сол сияқты 15-19 жас санаты 
бойынша 2002-2006 жылы туған 
ұрпақ 1990-шы жылдардың 
бірінші жартысындағы ұрпаққа 
қарағанда аз.

2009 жылғы санақпен 
салыстырғанда 55-59, 60-64 және 
65-69 жастағы ер адамдар саны 
сәйкесінше 50,2%, 117% және 
69,5% айтарлықтай өсті. Осы 
жастағы әйелдер саны да 2009-ға 
қарағанда сәйкесінше 38%, 105,9% 
және 58,3% өскен. Аталған жас 
тобындағы халықтың өсуі орташа 
өмір сүру ұзақтығының артуымен, 
өмір сүру жағдайларының 
жақсаруымен байланысты.

ҚАЗАҚСТАНДА 
ӘЙЕЛДЕР КӨП ПЕ, 
ЕРЛЕР КӨП ПЕ

Ауданда 78 мыңнан астам 
адам тұрады, халықтың 13,9 % 
МӘМС жүйесінен тыс. 11 мыңға 
жуық сақтандырылмаған ауыл 
тұрғындарының басым бөлігін 
12 айға төлемдері жоқ тұрғындар 
мен ұйымдар мен мекемелердің 
қызметкерлері құрайды.

« С а қ т а н д ы р ы л м а ғ а н 
тұрғындардың арасында ай сайынғы 
төлемі жоқ азаматтар бар. Олардың 
арасында МӘМС жарналарын 
мемлекет төлейтін азаматтардың 
15 жеңілдік санаты бар, бірақ олар 
бұл туралы білмейді. Және  жүйеден 
тыс ұзақ еңбек демалысына шыққан 

мұғалімдер, сондай-ақ маусымдық 
жұмысы бар шаруа қожалықтарының 
қызметкерлері. Оларды МӘМС 
жүйесінде өзектендіру қажет», - деп 
атап өтті Бақыт Исмаханбетов.

Осыған орай аудан әкімінің 
орынбасары Алмат Алдабергенов 
ауылдық округ әкімдеріне, салық 
органының мамандарына, әлеуметтік 
сала қызметкерлеріне ауыл 
тұрғындарын МӘМС жүйесіне тарту 
бойынша нақты жұмыс жүргізуді 
тапсырды. МӘМС-ке уақтылы және 
ай сайын төлеген жағдайда мәртебе 
үнемі «сақтандырылған» болатыны 
баса айтылды.

МӘМС ЖҮЙЕСІНДЕ 
САҚТАНДЫРЫЛМАҒАН

МӘМС жүйесінің өзекті мәселелері, ауыл 
тұрғындарын сақтандыруды өзектендіру бойынша 
жергілікті атқарушы органдармен өзара іс-қимыл 
ақпараттық-түсіндіру тобының назарында. Оның 
құрамында Әлеуметтік медициналық сақтандыру 
қоры филиалының, облыстық денсаулық сақтау 
басқармасының өкілдері бар. Шиелі ауданында 
аудан әкімінің орынбасары Алмат Алдабергеновтың 
төрағалығымен активпен жиын өтті.

МӨЛДІР ЖАҢБЫРБАЙ – 
ӘЛЕМ ЧЕМПИОНЫ

Венгрия астанасы Будапештте каратэден өткен 
Әлем чемпионатында 50 келі салмақ дәрежесінде өнер 
көрсеткен Мөлдір Жаңбырбай әлем чемпионы атанды.

Мөлдір өзінің Алжир, Жапония, Словакия, Венесуэла елдерінен келген 
қарсыластарын ойсырата жеңіп, ақтық ойында Италия спортшысын басып 
озып, алтын жүлде иеленді.

Мөлдір Жаңбырбай жуырда ғана Қытайда өткен байрақты бәсеке – Жазғы 
Азия ойындарынан күміс жүлде иеленген болатын. Енді міне, әлем алдында 
өзінің қайсарлығы мен жеңіске деген ынтасының арқасында еліміздің көк 
туын желбіретіп, әнұранын шырқатты.

Мөлдір бұрын-соңды елімізде болмаған тарихи жеңіске қол жеткізді. Бұл 
біз үшін үлкен жетістік. Өзінің нәзік болмысымен барша қарсыласына қарсы 
тұрып, намысты қолдан бермей, ел абыройын асқақтатты. Қазақ қыздарының 
мықтылығын дәлелдеді.


